
विषय: गुरु तेग बहादुर जी की शहादत के  350 वर्ष – “सृष्टि की चादर”, मानवाधिकारों के  रक्षक की विरासत के  रूप में मनाया
जाए

प्रिय सिख संगत जी,

जब हम श्री गुरु तेग बहादुर साहिब जी की शहादत के  350 वर्ष पूरे होने पर स्मरण करते हैं, तो यह हमारा नैतिक कर्तव्य है कि इस महान
शहादत को के वल एक ऐतिहासिक घटना न मानें, बल्कि मानवाधिकारों और अभिव्यक्ति की स्वतंत्रता की रक्षा की जीवंत विरासत के  रूप में
याद करें। समकालीन कवि सेनापति ने लिखा है – “प्रगट भए गुरु तेग बहादुर। सगल सृष्टि पै ढापी चादर” — अर्थात् गुरु साहिब को
मानवता की ढाल के  रूप में स्मरण किया है।

गुरु साहिब की शहादत किसी धर्म से टकराव नहीं थी, बल्कि ज़ुल्म, जबरन धर्म-परिवर्तन और राज्य के  दमन के  ख़िलाफ़ थी। सिखों को
सतर्क  रहना चाहिए कि हम किसी भी विभाजनकारी या इस्लामोफ़ोबिक प्रचार का शिकार न हों, जो इस सच्चाई को विकृ त कर गुरु साहिब
की शहादत की सार्वभौमिक रूह को कम करता हो।

इसी भावना में, ‘सरबत खालसा जत्थेबंदी’ दिल्ली के  ‘इंडियन इस्लामिक सेंटर’ द्वारा 24 अगस्त को आयोजित सिख–मुस्लिम एकता
कार्यक्रम की हृदय से सराहना करती है।

इतिहास हमें बताता है कि औरंगज़ेब एक क्रू र शासक था जिसने सत्ता हथियाने के  लिए अपने भाइयों की हत्या कर दी, अपने पिता शाहजहाँ
को कै द कर दिया और जातिगत विभाजनों को राजनीतिक हथियार बनाया। ग़ैर-मुसलमानों पर जज़िया कर लगाया गया और उन्हें हथियार
रखने से रोका गया। ध्यान देने योग्य है कि ब्राह्मणों को जज़िया से छू ट थी और राजपूतों को सैनिक विशेषाधिकार प्राप्त थे, जो औरंगज़ेब की
सेना की रीढ़ थे। सबसे पीड़ित वर्ग (शूद्र) दोहरी लूट का शिकार थे— राज्य के  ज़ुल्म और जातिगत दमन का।

इसी राजनीतिक अशांति के  बीच, 1671 में कश्मीर के  गवर्नर इफ्तिख़ार ख़ान ने कश्मीरी पंडितों पर अत्याचार शुरू किए। वैदिक विद्वता के
लिए प्रसिद्ध कश्मीरी पंडितों का उत्तरी भारत में बड़ा प्रभाव था। औरंगज़ेब मानता था कि यदि उन्हें इस्लाम में परिवर्तित कर लिया गया तो
इसका असर पूरे भारत पर पड़ेगा। परंतु, उनकी विद्वता और प्रतिष्ठा के  बावजूद किसी भी राजपूत शासक या जनरल में साहस, करुणा या
निःस्वार्थ भाव नहीं था कि उनकी सहायता करता। उस समय पंडित कृ पा राम और उनके  साथी राजपूत शासकों के  पास नहीं, बल्कि
आनंदपुर में गुरु साहिब के  पास सहायता की प्रार्थना करने गए। गुरु तेग बहादुर साहिब जी ने शहादत का मार्ग चुना— अपने लिए नहीं,
बल्कि दूसरों के  धर्म को स्वतंत्र रूप से पालन करने के  अधिकार के  लिए, चाहे वह विरोधी ब्राह्मणवादी विचारधारा ही क्यों न हो। यह शहादत
मानव अंतरात्मा की स्वतंत्रता का सर्वोच्च उदाहरण थी। गुरु साहिब स्वयं शिक्षा देते हैं:

“भै काहू कौ देत नहि, नहि भै मानत आन। कहु नानक सुनि रे मना, ग्यानी ताहि बखान॥” (गुरु ग्रंथ साहिब, पृ. 1427)

प्रोफे सर नोएल क्यू. किंग (कै लिफ़ोर्निया विश्वविद्यालय) ने सही कहा है: “गुरु तेग बहादुर की शहादत विश्व में मानवाधिकारों के  लिए पहली
शहादत थी।”

इन्हीं दमनकारी परिस्थितियों में गुरु गोबिंद सिंघ जी ने आनंदपुर साहिब में सिखों को जात-पात से ऊपर उठकर तलवार धारण करने और
युद्धकला सीखने का आदेश दिया। यह के वल सैन्य कदम नहीं था, बल्कि एक सामाजिक क्रांति भी थी, जिसने जातिगत बंधनों को तोड़ा
और दलित-शोषित लोगों को ज़ुल्म के  ख़िलाफ़ खड़े होने की शक्ति दी। नज़दीकी पहाड़ी राज्यों के  राजपूत शासक, सिख शक्ति-
सशक्तिकरण से ईर्ष्या करके , सबसे पहले सिखों पर हमला करने वाले बने। उन्होंने औरंगज़ेब को भड़काया और उसके  साथ मिलकर गुरु
साहिब पर आक्रमण किए। इन युद्धों के  कारण गुरु साहिब, गुरु-परिवार और सिखों को अपार कठिनाइयों का सामना करना पड़ा। 

दुःख की बात है कि आज भी हम वही अत्याचार होते देख रहे हैं। पिछड़े वर्ग, धार्मिक अल्पसंख्यक, मानवाधिकार कार्यकर्ता और निष्पक्ष
पत्रकार आज भी दमन का शिकार हैं और उन्हें चुप कराया जा रहा है। औरंगज़ेब की विरासत आज की तानाशाही रूपों में गूंजती सुनाई देती
है।

इसलिए गुरु तेग बहादुर साहिब जी की 350वीं शहादत की याद सिर्फ़  एक औपचारिकता नहीं होनी चाहिए। सिखों को अन्याय के  ख़िलाफ़
दबे-कु चले वर्गों के  साथ खड़ा होना होगा और गुरु साहिब की “सृष्टि की चादर” की विरासत को अपने जीवन में आत्मसात करना होगा।

गुरमत से मार्गदर्शन लेकर, कौम के  हित में,

पंज प्रधानि काउंसिल:

स. निरमल सिंघ (विक्टोरिया, कनाडा), स. गुरप्रीत सिंघ जीपी (बहरीन), डा. खुशहाल सिंघ (चंडीगढ़), ग्यानी अमृतपाल सिंघ (लुधियाना),
स. सतबीर सिंघ (दिल्ली)।

